
1 Synod Finance Committee  vawi 151-na an \hu
November 19-21, 2024 chhung khan J.M. Lloyd Hall, Synod Office-ah Synod Finance Committee,

vawi 151-na an \hu. Meeting hi Rev. R. Vanlalnghaka, Synod Moderator-in a kaihruai a, Rev. V.L.
Luaia Hranleh, Finance Officer hnen a\angin report ngaihthlak a ni.

Report-ah hian Bial Treasurer te puala Training buatsaih a nih thu te, Synod hnuaia Department
hrang hrang leh Mission Field hrang hrang DDO leh sum khawihtute puala Training neih a nih thu te
leh Bial leh Kohhran hrang hranga Finance Campaign leh Account Training neih a nih thu te tarlan a ni.

Meeting-ah hian thu ngaihtuah ho tur chhawp chhuah eng emaw zat a awm a. Chung zingah chuan
Synod Office Auditor ruat chungchang te, Delhi-a STA Building repair chungchang te, Nursing
College Administrative Block Building thar sak tur chungchang te leh Lungleia Synod House Building
sak thar chungchang te a tel a ni.

1 Presbyterian Pastor Pension Fellowship (PPPF) ten intawh khawm vawi 55-na an hmang
November 15, 2024 (Zirtawpni) khan Tuikhuahtlang Presbyterian Kohhran Hall-ah Presbyterian

Pastor Pension Fellowship (PPPF) ten intawh khawm programme \um 55-na an hmang. Programme hi
session hnihah \henin, chawhma leh chawhnuah te hun hman a ni. Intawh khawmah hian mi 104 an kal a,
PPPF-ah hian member 136 an awm mek a ni.

Intawhkhawm session 1-na hi Rev. C. Rosiama, PPPF Chairman-in a kaihruai a. Rev. Zawl\huama,
Bawngkawn Shalom-in hunserh a hmang a, Rev. Dr. H. Vanlalauva, PPPF Secretary-in inlawmna leh
inhmelhriattirna a nei. Chawhma hunah hian 'Kohhran nun hona leh rawngbawlna' tih thupui Rev. Dr.
Lawmsanga ziah chu zir ho niin, sawi hona neih zui nghal a ni a, Nl. Lalduhsaki \um hnih a zai bawk.
Chawhma hunah hian 'Tawn Hriat Bu 2-na' lehkhabu chu Rev. Robawiha'n a tlangzarh a, he lehkhabuah
hian mi 52-in an tawn hriat an ziah chu dah a ni.

Session 2-na, chawhnu hun hi Rev. Dr. Zaihmingthanga, PPPF Vice Chairman-in a kaihruai a,
sharing leh intihhlimna hun an hmang a, hun tawpah Rev. Dr. Lalchungnunga, PPPF Asst. Secretary-in
lawmthu a sawi a ni.

Presbyterian Pastor Pension Fellowship-ah hian Pastor pension apiang an tel zel a. Kum tinin
intawhkhawm hi an nei \hin a, infuih tharna leh inpawh tlanna hun hlimawm tak an hmang \hin a ni.

1 Lay Leaders' Training vawi 229-na
Synod Multipurpose Training Centre (SMTC) buatsaih Lay Leaders Training vawi 229-na chu

November 18-22, 2024 chhung hian SMTC-ah neih a ni.
November 18, 2024 (Thawh\anni) zanah Training hawnna inkhawm neih a ni a, Rev. H.

Lalmuanchhana, SMTC Director-in a kaihruai a. Rev. C. Zorammawia, Senior Executive Secretary-in
training hawngin thuchah a sawi a, he hunah hian Upa H. Zarzoliana, Falkawn chu \um hnih a zai bawk.

Tun \um training-ah hian Presbytery paruk - Aizawl Bethel, Aizawl Hmarchhak, Khawthlang,
Teirei, Tuivawlral leh Tuipuiral a\angin Kohhran Upa 36 an tel thei a, training chhunga Resource
person te chu Rev. Thangzauva, Rev. K. Lalpiangthara leh Rev. Lalrinmawia te an ni.

November 22, 2024 (Zirtawpni) zan hian Training kharna inkhawm neih a ni ang a, Rev. H.
Lalmuanchhana, SMTC Director-in programme  a kaihruai ang a, Rev. V.L. Luaia Hranleh, Executive
Secretary-in trainee-te hnenah Certificate semin thuchah a sawi ang a, Rev. Lalrinmawia'n \awng\aisakna
hun a hmang ang. Rev. K. Lalpiangthara'n lawmthu a sawi ang a, Nl. Lalrempuii Hnamte, Tanhril a
zai bawk ang.

Kohhran Upate tana Lay Leaders' Training hi kum 1996 a\ang khan neih \an a ni a, training-ah hian
Kohhran Upate tan Kohhran enkawl dan leh inrelbawlna lam atana pawimawh chi hrang hrangte zir
\hin a ni a, Kohhran thlarau lam nun enkawl dan \ha te zir ho \hin a ni bawk.

1 Trust
w November 18, 2024 (Thawh\anni) khan Kolasib-ah Pastor Quarters chei \hat tur en felin Pu Lalramenga
Royte, J.E leh Tv. V. Lalhlimpuia, J.E te an kal.
w November 19-22, 2024 chhung hian Champhai Vengthlang-a Synod ram en felin Upa
Thangliankhuma, A.E a kal.

1 K|P
November 18, 2024 (Thawh\anni) zan khan Melthum Branch-ah Melthum Kohhran Chanchinbu (Peniel)
Silver Jubilee lawmna hmanpuiin CK|P committee member-te, Tv. P.C. Lalthanmawia leh
Pu Lalduhawma Chhangte te an kal.

1 Praise On 2024
November 21, 2024 (Zirtawpni) zan dar 7:30 hian Dawrpui Kohhran Hall-ah Synfo leh Central

K|P te buatsaih Praise On mal zai Top 5 intihsiakna neih a ni dawn a, hemi hunah hian hla pahnih
\heuh an sa ang a, mahni hla sak duh ber leh Judge-te hla thlan chhuah hmangin intihsiakna an nei ang.
November 22, 2024 (Zirtawpni) zanah Result puan leh lawmman semna neih a ni bawk ang.

Praise On Mal zai intihsiakah pakhatnain ̀  1,20,000; pahnihnain ̀  70,000 leh pathumnain ̀  50,000
an dawng dawn a. Top 5 chinin ` 15,000 an dawng ang a, Top 10 chinin ` 10,000 an dawng bawk ang.

Praise On hi Hruaina Eng TV (Zonet-12 & LPS-15) leh YouTube lamah Live-a pekchhuah a ni ang.
Top 5 intihsiak turte chu :

1. Samuel Lalmuanchhana Armed Veng Branch
2. Lalthlanawma Ramhlun Branch
3. Maria Lalmuanpuii Chhiahtlang Bazar Branch
4. P. Vanlalhriatpuia Chaltlang South Branch
5. J. Lalruatsangi Sihphir Branch

1 MSSU
November 23, 2024 (Inrinni) hian Hortoki Bialah Sunday School Zirtirtu training neihpui turin

trainer-te, Upa K. Zoremsanga leh Upa Lalsiammawia Pachuau te an kal ang.

1 Worship
w November 20-22, 2024 chhung hian Tuidam Bialah Worship Seminar neihpuiin Rev. F.
Lalhmingthanga leh Rev. T.C. Laltlanzova te an kal.
w November 23, 2024 (Inrinni) hian Dawrpui Vengthar Kohhranah Zai hruai training neihpui turin
Pu H. Lalrinmawia, Senior Music Instructor leh Tv. Samuel Vanlalhruaitluanga, Music Instructor te an
kal ang.
w November 23, 2024 (Inrinni) hian Thenzawl Bial K|P Music Training neihpui turin Pu Benjamin
Sailo, Music Instructor leh Tv. Vanramnghaka te an kal ang.

1 SL&PB
November 23-24, 2024 chhung hian Ngopa Venglai Kohhranah Literature Campaign nei turin

thawktute - Pu Zohmingliana Colney, Jt. Editor; Pu Zohmangaiha, Asst. Editor leh Pu Lalremmawia, O/A
te an kal ang.

1 Synod Mission Board
w Calcutta Mission Field
November 17, 2024 (Pathianni) khan belhtu thar 41 an awm.
w Home Mission North
November 17, 2024 (Pathianni) khan belhtu thar pathum an awm.
w Patna Mission Field
November 17, 2024 (Pathianni) khan belhtu thar pariat an awm.
w Jharkhand Mission Field
November 17, 2024 (Pathianni) khan belhtu thar pakhat a awm a, kohhran pawl dang a\angin kan
kohhranah mi pakhat a rawn inpe bawk.
w Odisha Mission Field
November 17, 2024 (Pathianni) khan belhtu thar pakhat a awm.

w Delhi Mission Field
November 17, 2024 (Pathianni) khan belhtu thar pasarih an awm.
w Karbi Anglong Mission Field
November 17, 2024 (Pathianni) khan belhtu thar pali an awm.
w Assam Mission Field
November 17, 2024 (Pathianni) khan belhtu thar 10 an awm.
w Ramthar Campaign
November 23-24, 2024 chhung hian Chalrangah Ramthar Campaign nei turin Rev. R. Lalhmingsanga,
Secretary, Synod Mission Board a kal ang.
w January - October, 2024 chhunga Mission Field hrang hranga belhtu thar neih dan hetiang hi a ni:
S.No Field Total
1. Arunachal & Assam Mission (East) 71
2. Arunachal & Assam Mission (North) 45
3. Arunachal & Assam Mission (West) 65
4. Assam 97
5. Barak Area 51
6. Delhi 149
7. Home Mission North 57
8. Home Mission South 26
9. CacharTlangram 19
10. Jharkhand 397
11. Karbi Anglong 182

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna pek a ni.
S.No Khua/Veng Pek chhan Chhungkaw zat Pek zat
1. Champhai Electric Veng In kang 1 ` 20,000/-
2. Tlangnuam South Damlo 2 ` 20,000/-
3. Sailam Damlo 2 ` 20,000/-
4. Khawlian Khawsak harsa 1 ` 10,000/-
5. Daido Damlo 1 ` 10,000/-
6. Phaikhuo Damlo 1 ` 10,000/-

Belh khawm ` 90,000/-

1 Sunna : Rev. F. Lalchhuanmawia, Kum 62
Rev. F. Lalchhuanmawia (Kum 62), Bungkawn Bialtu Pastor chu November 18, 2024 (Thawh\anni)

chawhnu dar 2:50 khan cancer avangin a thi a, November 19, 2024 (Thawhlehni) chawhnu dar 1:00
khan Rev. Dr. C. Chawnghmingliana, Ex-Moderator-in Bungkawn Kohhran Biak Inah a vui.

Rev. F. Lalchhuanmawia hi Durtlang-ah December 16, 1962 khan a piang a. Kum 1994 April 14-ah
Dr. Lalremmawii nen Durtlang Kohhranah an innei a, fanu pakhat leh fapa pakhat an nei.

Kum 1986-1989 chhungin Aizawl Theological College (ATC), Mission Vengthlangah B.Th a zir a.
Kum 1999 khan Bishop College, Kolkata-ah Bachelor of Divinity a zir leh a. Kum 2007-2009 chhung
khan Tamil Nadu Theological Seminary, Madurai, Tamil Nadu-ah M.Th. a zir leh a ni.

Kum 1990 khan Pro Pastor atan lak a ni a, kum 1992-a Bungkawn Kohhrana Synod Inkhawmpui
chuan Pastor atan a nemnghet a. Pastor hna a thawh chhung hian bial hrang hrang - Sairang Bial,
Sateek Bial, Zawlnuam Bial, Chhiahtlang Bial, Lunglei Chanmari Bial, Chanmari West Bial leh Bungkawn
Bial te a lo vawng tawh a ni.

Kum 2023 March thla vel a\ang khan a khêl na a sawi \hin a. Sciatica emaw nerve lam \ha lo emaw
a nih rin a ni a, damdawi inah te pawh a inentir \hin a, kum 2023 December khan Ebenezer Hospital-ah
a inentir a, khêl ruh chuktuah tuamtu cancer nia rinhlelh a ni a. December 21, 2023 khan Kolkata-a
Apollo Hospital-ah an kal a, hetah hian cancer a ni tih hriat a ni.

March, 2024 khan in-check-up turin Tata Memorial Cancer Hospital, Mumbai panpui leh a ni a; a
cancer hian a chuap te pawh a thleng tih hmuh belh a ni. June thla khan in-check-up-in an kal leh a,
October thlaah an rawn a, Aizawlah chemo-te pawh a la chhunzawm a ni.

S.No Field    Total
12. Calcutta 925
13. Lucknow 71
14. Nepal 157
15. Odisha 58
16. Patna 184
17. Siliguri 94
18. Tripura 983
19. Masihi Sangati 3494
20. Cambodia 15

Belh khawm 7140

Aizawla an rawn lêt hnu hian a khua a sik a, thâwk a harsat a. Hengte avang hian October 17, 2024
khan Civil Hospital-ah admit a ni a. November 15, 2024 khan ICU-ah dah luh niin Ventilator te nena
enkawl a, theihtawp chhuah a nih laiin, November 18, 2024 chawhnu dar 2:50 khan a rawngbawlsak
Lalpa hnenah a chawl ta a ni.

1 FM Zoawi - Aizawl & Lunglei : Hruaina Eng Radio Programme
November 22, 2024 (Zirtawpni) @ 7:30 p.m. :
Solo : Christina Vanlalnghaki - Fapa sawm aia hlu
Zaipawl : Mizoram Synod Choir - Ka ngai em a che
Thusawi : Dr. Lalruatfela (Dental Surgeon, Faith Dental Clinic, Mission Veng)

  - Ha leh ka chhung enkawl dan
Solo : Nancy Zothanmawii - Ka chak loh apiangin
Rawngbawlna report

1 Su Samachar Prasaran Programme :
November 24, 2024 (Pathianni) 5:30 pm. :
Group/Choir/Solo : Fabiana Malsawmtluangi - Aye Khuda Paak Rooh
Group/Choir/Solo : Dawrpui Bial Masihi Sangati - Jaya
Sermon : Lalhmingthanga - Misual sim Zakaia
Group/Choir/Solo : Sheila Lepcha - Joganiya
Group/Choir/Solo : Kristian Centre Zaipawl - Tu Pyar Ka Sagar

1 Hruaina Eng TV Programme
21.11.2024 (Ningani) 7:30 pm : Live - Praise On 2024
22.11.2024 (Zirtawpni) 5:00 pm : Kristian Naupang Pual

7:30 pm : Live - Praise On 2024
23.11.2024 (Inrinni) 5:30 pm : Puitling Sunday School Zirlai
24.11.2024 (Pathianni) 8:00 am : Weekly round up

5:30 pm : Su Samachar Prasaran
25.11.2024 (Thawh\anni) 8:30 pm : Hruaina Eng Luang chhuak - Rev. Zosangliana Colney

1 Moderator leh Executive Secretary-te Programme:
Rev. R. Vanlalnghaka : Moderator
Nov. 22, 2024 Khatla South Vengthar Biak In hawn
Nov. 23, 2024 E. Lungdar Vengthar Biak In hawn (Chawhma)

Mualcheng Kohhran (Zan)
Nov. 24, 2024 E. Lungdar Kohhran (Chawhma)

E. Lungdar Venghlun (Chawhnu)
E. Lungdar Vengthar Kohhran (Zan)

Rev. C. Zorammawia : Senior Executive Secretary
Nov. 25, 2024 ATC Day

Rev. V.L. Luaia Hranleh : Executive Secretary
Nov. 22, 2024 Women Centre-a thawk tur Interview & SMTC programme
Nov. 25, 2024 SMTC-a zir tur interview

Rev. Dr. K. Lallawmzuala : Executive Secretary
Nov. 22, 2024 PBS Programme
Nov. 25, 2024 PBS & CK|P Committee

Nov. 26-a Synod Officers’ Meeting (OM), Nov. 27 & 28-a Synod Executive Ccommittee leh
Nov. 29-a Pastoral Committee-ah te Moderator leh Executive Secretary te an \hu ang.


